ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 294-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 
2016 թվականի սեպտեմբերի 29-ին ընդունվել է «Հայաստանի Հանրապետության կառավարության կառուցվածքի մասին ՀՀ օրենքում փոփոխություն կատարելու մասին» ՀՕ-137-Ն օրենքը, որով «Հայաստանի Հանրապետության 2008 թվականի հունիսի 17-ի «Հայաստանի Հանրապետության կառավարության կառուցվածքի մասին» ՀՕ-79-Ն օրենքի 1-ին մասի 8-րդ կետեում ՀՀ էկոնոմիկայի նախարարությունը վերանվանվել է ՀՀ տնտեսական զարգացման և ներդրումների նախարարության: 
Միաժամանակ՝ Հայաստանի Հանրապետության միջազգային տնտեսական ինտեգրման և բարեփոխումների նախարարի առաջին տեղակալի հաստիքը զբաղեցված չէ:
2. Ընթացիկ իրավիճակը և խնդիրները. 
ՀՀ կառավարության 2016 թվականի մարտի 10-ի 294-Ն որոշմամբ ստեղծվել է «Օրենսդրության կարգավորման ազգային կենտրոն» հիմնադրամը, որի հոգեբարձուների խորհրդի անդամ ի պաշտոնե հանդիսանում են նաև ՀՀ էկոնոմիկայի նախարարը և Հայաստանի Հանրապետության միջազգային տնտեսական ինտեգրման և բարեփոխումների նախարարի առաջին տեղակալը: Ներկայումս անհրաժեշտություն է առաջացել փոփոխություն կատարել հիմնադրամի հոգեբարձուների խորհրդի կազմում:

3. Տվյալ բնագավառում իրականացվող քաղաքականությունը. 


Հիմնադրամի բնականոն գործունեության իրականացման համար առաջացել է ՀՀ օրենսդրությամբ սահմանված կարգով Հիմնադրամի կանոնադրության փոփոխության իրականացման անհրաժեշտություն:
4. Կարգավորման նպատակը և բնույթը. 

Սույն իրավական ակտի ընդունմամբ Հիմնադրամի հոգբարձուների խորհրդի կազմում կկատարվի վերը նշված օրենքի ընդունումից բխող անհրաժեշտ փոփոխություն: Ինչպես նաև խորհրդի անդամ ի պաշտոնե կլինի Հայաստանի Հանրապետության միջազգային տնտեսական ինտեգրման և բարեփոխումների նախարարի տեղակալը:
5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է «Օրենսդրության կարգավորման ազգային կենտրոն» հիմանդրամի կողմից:

6. Ակնկալվող արդյունքը. 

Նախագծի ընդունմամբ պայմանավորված ակնկալվող արդ​յունքը կլինի Հիմնադրամի բնականոն գործունեության ապահովումը:

